
Rector der Halberstadter Domschule, dessen Namen indess 
bisher noch nicht festgestellt werden Konnte; die andere Auf­
zeichnung rührt von dem auch anderweit bekannten Capellan 
des Halberstädter Bischofs, Themo, her. üeber das vom letz­
teren berichtete Processverfahren gegen einen betrügerischen 
Halleschen Münzmeister schweigen die Quellen der Stadt­
geschichte freilich gänzlich. Die über Mitglieder des Magde­
burger und Halberstädter Stiftes angeführten Personalien er­
wiesen sich bei näherer Prüfung als durchaus zuverlässig.

A.
Anno Domini M°CCC°XXVII. in die Omnium sanctorum 

Halberstad in curia domini Heysekonis Arietis, decani maioris 
ecclesie gerentisque tunc vices scolastici, dixit dominus de 
Barboye canonicus Magdeburgensis et Halberstadensis in mensa, 
quod viderit quendam puerum scolarem, quem scivit ante 
obitum felicis memorie Burchardi archiepiscopi Magdeburgen­
sis bene sex vel quinque annis fuisse claudum in uno pede, 
ita quod ei unus pes fuit longior alio; quem puerum postea 
vidit sanatum super sepulchro predicti archiepiscopi, per cuius 
preces ut pie creditur puer ambulat recte. Hoc id[em] domi­
nus dixit accidisse cuidam puero filio cuiusdam morantis in 
Sudenburch secundum hunc modum: dicit enim patrem pueri 
uno dierum votum fecisse Domino pro puero claudo, ut una 
cum puero sepulcrum felicis recordacionis iam dicti archi­
episcopi visitaret, ut Dominus precibus ipsius puerum suum 
sanaret; puer vero sequenti nocte voce altissima clamabat, ita 
eciam quod omnes excitabantur de sompno; puer autem inter­
rogatus, quare clamaret, dixit quendam hominem in albis 
vestibus ad ipsum venisse et sibi pedem claudum fortissime 
traxisse; die vero adveniente pes qui prius fuit brevior ad­
equatus est alteri pedi, ita tamen quod in iuncturis pedem 
ad motum processivum adhuc movere non poterat; patre 
autem puerum cum amicis portantibus ad sepulcrum domini 
archiepiscopi statim puer ambulavit. Eodem die eadem dixit 
dominus de Plozc, canonicus eciam Magdeburgensis et Halber­
stadensis, quod viderit unam puellam que venit de sepulcro 
predicto, et dixit se cecam fuisse et Dominum nostrum sibi ad 
preces felicis memorie B. archiepiscopi visum restituisse; ista 
dixerunt domino decano predicto, domino Hinrico de Drubecke 
maiori vicario in choro episcopi Halberstadensis, domino lacobo 
vicario ad Beatam Virginem in Halberstad, domino Ludolfo 
vicario maioris ecclesie, domino Hinrico cantore, domino Ar­
noldo canonico in Stendal et me rectore scolarum maioris 
ecclesie, licet indigno, presentibus et quampluribus aliis fa­
mulis ad mensam servientibus fide dignis.


